
KEMENTERIAN PERTANIAN DAN 
KETERJAMINAN MAKANAN 
JABATAN PERIKANAN 
PENGURUSAN PROGRAM PEMULIHARAAN KAWASAN 
PERLINDUNGAN MARIN 
 

   

  Perkara Utama 
   

Apa yang 
diaudit? 

 

 ● Kawasan Perlindungan Marin (MPA) di Malaysia terdiri daripada enam 
kategori iaitu taman laut, kawasan larangan perikanan, kawasan 
perlindungan bagi timun laut, taman negeri, taman negara dan 
kawasan pemuliharaan.  Pengurusan MPA adalah di bawah dua 
peringkat pentadbiran iaitu Kerajaan Persekutuan dan Kerajaan 
Negeri melalui Akta/Enakmen/Ordinan masing-masing. Berdasarkan 
Senarai Induk Kawasan Perlindungan, Kementerian Sumber Asli, 
Alam Sekitar dan Perubahan Iklim tahun 2016, terdapat 65 MPA di 
Malaysia. Jabatan Perikanan (DoF) menguruskan 51 MPA yang terdiri 
daripada taman laut, kawasan larangan perikanan dan kawasan 
terlindung bagi timun laut.   

● Pengauditan tertumpu kepada Program Pemuliharaan MPA yang 
dibiayai melalui peruntukan pembangunan dan mengurus. Selain itu, 
program/aktiviti turut dibiayai melalui Kumpulan Wang Amanah 
Taman Laut dan Rizab Laut. 

● Prestasi program dinilai berdasarkan dua perkara iaitu pencapaian 
output program dan pencapaian keberhasilan program. Pengurusan 
program meliputi enam perkara iaitu peruntukan dan perbelanjaan, 
kutipan hasil taman laut, pengurusan melabuhkan tukun, 
pelaksanaan projek, penyenggaraan bangunan pejabat, serta 
program koordinasi dan kesedaran awam. 

   
Mengapa ia 

penting 
untuk 

diaudit? 

 Untuk menilai sejauh mana program pemuliharaan MPA diuruskan 
selaras dengan Pelan Strategik 2021-2030 iaitu untuk membangunkan 
dan mengukuhkan rangkaian kawasan perlindungan marin melalui 
pewartaan MPA serta memulihara ekosistem akuatik dengan pendekatan 
restorasi dan rehabilitasi. 

KEMENTERIAN PERTANIAN DAN KETERJAMINAN 
MAKANAN 
JABATAN PERIKANAN 
1. PENGURUSAN PROGRAM PEMULIHARAAN KAWASAN PERLINDUNGAN 

MARIN 
  

FAKTA UTAMA 
 

51 Kawasan Perlindungan Marin 
(MPA)  
• Diurus oleh Jabatan Perikanan (DoF) 

 3 Kategori MPA 
• Taman Laut 

• Kawasan Larangan Perikanan 

• Kawasan Perlindungan Timun Laut 

  

Kaedah Pengurusan MPA 
Pewartaan, restorasi/rehabilitasi dan penguatkuasaan undang-undang 

  

RM73.64 Juta 
• Peruntukan Pembangunan 

RMKe-11 dan RMKe-12 (2019 
hingga 2022) 

RM71.34 Juta 
• Perbelanjaan (96.9%) 

 

RM4.89 Juta 
• Peruntukan Mengurus 

(2019 hingga 2022) 
 

RM4.04 Juta 
• Perbelanjaan (82.6%) 

 

RM14.11 juta  
• Baki Kumpulan Wang Amanah 

Taman Laut dan Rizab Laut 
(KWATLRL) pada Disember 2022 

 

Sasaran Pelan Strategik DoF  : 5.8% daripada perairan negara dilindungi sebagai MPA pada tahun 2022 
 

 

 
 
 

1. LATAR BELAKANG 
 

1.1. Perubahan iklim dunia serta kesan aktiviti manusia memberi impak besar kepada 
alam sekitar termasuk kemerosotan ekosistem marin seperti berlaku kelunturan karang, 

peningkatan paras laut dan pengasidan air laut. Selain daripada ancaman semula jadi 

ekosistem, terumbu karang juga terdedah kepada pelbagai ancaman termasuk akibat 

kegiatan manusia, perubahan guna tanah di sepanjang pesisir pantai bersebelahan 

terumbu karang, pembangunan pantai, aktiviti perikanan dan pelancongan. Kehilangan 

habitat marin dilaporkan dalam Laporan World of Summit 2012 dan Global Biodiversity 

Outlook seperti dalam Rajah 1. 
 

RAJAH 1 
KEHILANGAN HABITAT MARIN 

 

Sumber: Laporan World of Summit 2012 dan Global Biodiversity Outlook 
  

World of Summit 2012 

Kadar kehilangan habitat 

marin dianggarkan 0.7% 

hingga 2% setahun 

Global Biodiversity Outlook 

Kehilangan habitat semula jadi dan 
eksploitasi sumber secara berlebihan 

menyebabkan kemerosotan sumber 

perikanan negara 

Rumusan  Secara keseluruhannya, berdasarkan skop dan sampel pengauditan 

dapat dirumuskan bahawa pengurusan MPA adalah memuaskan dari 

aspek pelaksanaan program restorasi/rehabilitasi dan pencapaian litupan 

karang hidup kerana telah mencapai sasaran yang ditetapkan. Namun 
aspek pewartaan MPA adalah kurang memuaskan kerana pencapaian 

pewartaan masih rendah berbanding sasaran ditetapkan. 

 
 
 

BIL. ISU YANG DIBANGKITKAN KESAN LANGKAH 
PENYELESAIAN 

1. Pewartaan MPA masih rendah 
iaitu 2,769.12km2 (8.9%) 
berbanding sasaran yang 
ditetapkan 31,261.25km2. 

Memberi kesan kepada 
pencapaian keseluruhan 
MPA yang perlu dilindungi. 

Mempergiatkan lagi usaha 
pengenalpastian lokasi 
MPA untuk diwartakan 
agar sasaran pewartaan 
MPA negara dapat dicapai 
sewajarnya, bagi 
memastikan ekosistem 
marin dapat dikawal 
dengan lebih berkesan. 

2. Pencapaian MPA masih rendah 
dan hanya menyumbang 
sebanyak 0.5% daripada 
keseluruhan MPA negara yang 
berjumlah 5.4%. 

3. Fi aktiviti selam skuba berjumlah 
RM493,800 tidak dikutip di 
Taman Laut Johor, Pahang, 
Pulau Perhentian dan Pulau 
Redang bagi tempoh tahun 2019 
hingga 2022. 

Kehilangan hasil kerajaan 
melibatkan kutipan fi 
selam skuba bernilai 
RM0.49 juta. 

Mewujudkan mekanisme 
dan libat urus dengan 
pihak-pihak terlibat bagi 
memastikan kutipan hasil 
dikutip dengan teratur. 

4. Fi pelawat taman laut tidak 
dikenakan bagi pelawat masuk 
ke Taman Laut Pulau Tioman 
melalui Lapangan Terbang 
Tioman, ke Taman Laut Johor 
dan Terengganu melalui jeti 
persendirian serta pelawat di 
Taman Laut Pulau Kapas. 

5. Pangkalan hadapan yang telah 
siap dibina pada tahun 2020 
bernilai RM1.04 juta tidak dapat 
digunakan sepenuhnya kerana 
kedalaman kawasan lagun/jeti 
tidak sesuai untuk pergerakan 
keluar masuk bot 
penguatkuasaan DoF. 

Pangkalan hadapan yang 
dibina tidak dapat 
digunakan seperti mana 
objektif projek. 

Memastikan program 
penyenggaraan bangunan 
dilaksanakan secara 
berkala agar dapat 
digunakan dengan selamat 
dan dimanfaatkan. 

6. Tiada penyenggaraan bangunan 
secara berkala bagi Pejabat 
Cawangan Taman Laut Tanjung 
Gemok (Pahang) menyebabkan 
masalah tekanan air tinggi pada 
sistem retikulasi air dan kesan 
resapan air pada siling 
bangunan.  

Masalah tekanan air tinggi 
dan resapan air pada siling 
masih belum dapat 
diselesaikan. 

